
Sahibə Qafarova Bob Bləkmənlə görüșüb
Dünən  Milli Məclisin Sədri 

Sahibə Qafarova ölkəmizdə səfərdə 
olan Böyük Britaniya Birləşmiş 
Krallığı Parlamentinin Azərbaycanla 
parlamentlərarası dostluq qrupunun 
rəhbəri Bob Bləkmənin başçılıq etdiyi 
nümayəndə heyəti ilə görüşüb.

S.Qafqarova Birləşmiş Krallıq 
Parlamentinin nümayəndə heyətinin 
ölkəmizə səfərini yüksək qiymətləndi -
rib.  Qonaqlara Azərbaycanın öz tor-
paqlarını işğaldan azad etməsindən 
sonra bölgədə yaranmış yeni vəziyyət, 
ölkəmizin sülh təşəbbüsləri barədə 
danışıb. Ölkələrin parlamentlərara -
sı əlaqələrinin inkişaf perspektivləri 
barədə fikirlərini bölüşüb və bu sahədə 
dostluq qruplarının rolunu vurğulayıb.

Bob Bləkmən ölkəmizə səfəri çərçi-
vəsində keçirdiyi görüşlərdən, aparılan 

danışıqlardan məmnunluğunu ifadə 
edib. Qonaq Ağdam şəhərinə səfəri 
barədə təəssüratlarını bölüşüb, işğal -
dan azad olunmuş ərazilərdə aparılan 
tikinti-quruculuq işlərini yüksək qiymət-

ləndirib və bölgədəki vəziyyət barədə 
fikirlərini səsləndirib.

“Xalq qəzeti” 

Azərbaycan–Qazaxıstan Birgə 
Hökumətlərarası Komissiyanın 19-cu 

iclasının yekunlarına dair Protokol imzalanıb
Bakıda Azərbaycan Respublikası və Qazaxıstan Respublikası arasında 

ticarət-iqtisadi əməkdaşlıq üzrə Birgə Hökumətlərarası Komissiyanın 19-cu 
iclası keçirilib.

İclasdan əvvəl Komissiyanın həm-
sədrləri, Azərbaycanın energetika na-
ziri Pərviz Şahbazov və Qazaxıstan 
Baş nazirinin müavini – ticarət və in-
teqrasiya naziri

Serik Jumanqarin arasında ikitərəfli 
görüş olub, iki ölkə arasında əməkdaş -
lığın mövcud vəziyyəti və yeni əmək-
daşlıq imkanlarına dair fikir mübadiləsi 
aparılıb. 

Komissiyanın iclasında Qazaxıs-
tan və Azərbaycan arasında yüksək 
səviyyədə olan siyasi münasibətlərin 
ticari-iqtisadi tərəfdaşlığın inkişafı ilə 
möhkəmləndirilməsi istiqamətində atı-
lan addımlar dəyərləndirilib. 

Energetika naziri Pərviz Şahba-
zov deyib ki, Azərbaycan Prezidenti 
İlham Əliyevin və Qazaxıstan Prezi-
denti Kasım-Jomart Tokayevin siyasi 
iradələri sayəsində ölkələrimiz ara-
sında əlaqələr uğurla inkişaf edir. İki 
ölkə arasında strateji münasibətlərin 
möhkəmləndirilməsi və müttəfiqlik 
qarşılıqlı fəaliyyətinin dərinləşdirilməsi 
haqqında Bəyannamənin imzalanması 

bunun parlaq təzahürüdür. Bildirilib ki, 
2022-ci ildə qarşılıqlı ticarət dövriyyəsi -
nin həcmi 2021-ci illə müqayisədə 4,4 
dəfə artaraq 598 milyon 400 min ABŞ 
dolları təşkil edib. Bu göstəricilərin 
2022–2026-cı illər üzrə əməkdaşlığın 
inkişaf etdirilməsi haqqında Kompleks 
Proqramın icrası ilə daha da yüksələ -
cəyinə inam ifadə edilib.

Nazir energetika sahəsində əmək-
daşlığın inkişafından danışarkən deyib: 
“Ötən il SOCAR və “KazMunayQaz” 
şirkətləri arasında ildə 1,5 milyon ton 
Qazaxıstan mənşəli neftin nəqlinə 
dair imzalanmış 5 illik müqavilə enerji 
əməkdaşlığımızda mühüm irəliləyişdir. 
Cari ilin martından Bakı–Tbilisi–Cey -
han neft kəməri ilə Qazaxıstanın “Ten-
giz” yatağından hasil edilən neftin nəq-
linə başlanılıb. Aprel ayında BTC ilə 
125 min ton Qazaxıstan neftinin nəqli 
planlaşdırılır”. 

İclasda hər iki ölkənin “yaşıl ener-
ji”yə keçid sahəsində ciddi səylər 
göstərdiyi vurğulanaraq, bərpa olunan 
enerji və enerji səmərəliliyi kimi sahələr -

də Qazaxıstan şirkətləri ilə əməkdaşlıq 
niyyətləri ifadə olunub. Həmçinin nəq-
liyyat-logistika əlaqələrinin inkişafı, 
Çindən, Mərkəzi Asiya ölkələrindən 
Avropaya və əks istiqamətdə yük axın-
ları məqsədilə ölkələrimizin tranzit po-
tensialının artırılması üçün birgə fəaliy-
yətin əhəmiyyətindən danışılıb.

Qazaxıstanın Baş nazirinin müavi-
ni – ticarət və inteqrasiya naziri Serik 
Jumanqarin isə çıxışında deyib: “Azər-
baycan Qazaxıstanın Cənubi Qafqaz-
da əsas və perspektivli ticarət-iqtisadi 
tərəfdaşıdır. Bu gün ölkələrimiz arasın-
da ticarət-iqtisadi əməkdaşlıq üzrə hö-
kumətlərarası komissiyanın iclasında 
biz Qazaxıstan dəmir yolu maşınqa-
yırmasının ixrac imkanlarını təqdim 
edirik. Bundan əlavə, biz Qazaxıstan-
dan Azərbaycana 304 milyon ABŞ dol-
larından çox məbləğdə 100-dən çox 
növdə qeyri-xammal əmtəəsinin təchiz 
edilməsi üzərində işləyirik. Ölkələri -
miz enerji, nəqliyyat, kənd təsərrüfatı 
mallarının ticarəti sahələrində əmək-
daşlığın genişləndirilməsi üçün böyük 
potensiala malikdir. Biz mümkün olan 
çoxsaylı istiqamətlər üzrə qarşılıqlı fay-
dalı və səmərəli əməkdaşlıq qurmağı 
hədəfləyirik və hər zaman yeni təklif-
lərə açığıq”.

İclasda Hökumətlərarası Komis-
siyanın 18-ci iclasından sonra görül -
müş işlər nəzərdən keçirilib, siyasi, 
ticarət-iqtisadi, energetika, nəqliyyat 
və logistika, kənd təsərrüfatı, informa-
siya-kommunikasiya texnologiyaları, 
media və digər sahələrdə əməkdaşlığa 
dair müzakirələr aparılıb.

Sonda Azərbaycan–Qazaxıstan 
Birgə Hökumətlərarası Komissiyanın 
19-cu iclasının yekunlarına dair Proto-
kol imzalanıb. Komissiyanın 20-ci icla-
sının gələn il Qazaxıstanda keçirilməsi 
razılaşdırılıb.

“Xalq qəzeti”

RƏSMİ

Azərbaycan Respublikası  
Nazirlər Kabinetinin Qərarı

 95    Bakı şəhəri, 4 aprel 2023-cü il
“ ida təhl ə izliyi nəzarətinə aid 

edilən mallar n ari i iqti adi əaliyyə-
tin mal n men lat ra n n dlar  zrə 

iyah ”n n tə diq edilmə i arədə
“Qida təhlükəsizliyi haqqında” Azər-

baycan Respublikasının 2022-ci il 5 may 
tarixli 523-V Q nömrəli Qanununun tət-
biqi və Azərbaycan Respublikası Prezi-
dentinin “Yeyinti məhsulları haqqında” 
Azərbaycan Respublikası Qanununun 
tətbiq edilməsi barədə” 2000-ci il 26 yan-
var tarixli 267 nömrəli, “Yeyinti məhsulları 
haqqında” Azərbaycan Respublikası Qa-
nununun tətbiq edilməsi ilə bağlı əlavə 
tədbirlər barədə” 2003-cü il 23 oktyabr 
tarixli 969 nömrəli fərmanlarının ləğv edil -

məsi haqqında” Azərbaycan Respublika -
sı Prezidentinin 2022-ci il 24 iyun tarixli 
1723 nömrəli Fərmanının  1.2.1-ci yarım-
bəndinin icrasını təmin etmək məqsədilə 
Azərbaycan Respublikasının Nazirlər Ka-
bineti qərara alır:

1. “Qida təhlükəsizliyi nəzarətinə aid 
edilən malların xarici iqtisadi fəaliyyətin 
mal nomenklaturasının kodları üzrə siya-
hısı” təsdiq edilsin (əlavə olunur).

2. Bu Qərar 2023-cü il yanvarın 1-dən 
tətbiq edilir.

Əli ƏSƏ OV,   
Azər ay an Re p li a n n  

a  naziri

Azərbaycan Respublikası  
Nazirlər Kabinetinin Qərarı

 99    Bakı şəhəri, 6 aprel 2023-cü il
Azər ay an Re p li a  Nazirlər 

a inetinin 20 -  il 3 entya r ta-
ri li 380 n mrəli ərar  ilə tə diq edil-
mi  “Əlilliyi lan ə lərin i  yerlərinin 

tandartlar ”nda dəyi i li  edilmə i 
haqq nda 

“Avropa Sosial Xartiyasının təsdiq 
edilməsi barədə”, “Əlillərin hüquqla -
rı haqqında” Konvensiyaya qoşulmaq 
barəsində”, “Əlillərin hüquqları haqqında” 
Konvensiyanın Fakültativ Protokoluna qo-
şulmaq barəsində”, “Dərc olunmuş əsər-
lərin kor, görmə qüsurlu və ya çap məh-
sullarını oxumaqla bağlı başqa əlilliyi olan 
şəxslər üçün əlçatanlığını asanlaşdırma-
ğa dair Mərakeş Müqaviləsi”nə qoşulmaq 
haqqında” Azərbaycan Respublikasının 
qanunlarında dəyişiklik edilməsi barədə” 
Azərbaycan Respublikasının 2022-ci il 
11 oktyabr tarixli 608-V QD nömrəli Qa-
nununun tətbiqi və Azərbaycan Respub -
likası Prezidentinin “Hərbi qulluqçuların 
və onların ailələrinin sosial müdafiəsini 
gücləndirmək sahəsində əlavə tədbir-
lər haqqında” 1992-ci il 4 iyun tarixli 827 
nömrəli, “Kommunal, nəqliyyat və digər 
xidmətlər üzrə güzəştlərin müavinətlərlə 
əvəz olunmasının təmin edilməsi haqqın -
da” 2001-ci il 26 dekabr tarixli 613 nömrəli 

fərmanlarında və “1941-1945-ci illər mü-
haribəsində Qələbənin 60 illik yubileyinə 
hazırlıq və yubileyin qeyd edilməsi üzrə 
Milli Proqram”ın təsdiq edilməsi haqqın -
da” 2004-cü il 6 iyul tarixli 303 nömrəli 
Sərəncamında dəyişiklik edilməsi barədə” 
Azərbaycan Respublikası Prezidentinin 
2022-ci il 12 noyabr tarixli 1878 nömrəli 
Fərmanının 4-cü hissəsinin icrasını təmin 
etmək məqsədilə Azərbaycan Respubli -
kasının Nazirlər Kabineti qərara alır:

Azərbaycan Respublikası Nazirlər Ka-
binetinin 2019-cu il 3 sentyabr tarixli 380 
nömrəli Qərarı (Azərbaycan Respublika -
sının Qanunvericilik Toplusu, 2019,  9, 
maddə 1534  2020,  11, maddə 1398) 
ilə təsdiq edilmiş “Əlilliyi olan şəxslərin iş 
yerlərinin standartları”nın 4-cü hissəsində 
aşağıdakı dəyişikliklər edilsin:

1. 4.2.4-cü yarımbənddə “toxunul-
maqla duyulan” sözləri “taktil” sözü ilə 
əvəz edilsin.

2. 4.10-cu bəndin beşinci cümləsində 
“toxunmaqla duyulan” sözləri “taktil” sözü 
ilə əvəz edilsin.

Əli ƏSƏ OV,   
Azər ay an Re p li a n n  

a  naziri

eyd  ərara edilmi  əla ələrin tam mətni ilə .n . .
az ə . alqqazeti.az aytlar nda tan  la ilər iniz.

Gürcüstan mediası Qəbələ görüșünə geniș yer verib
Gürcüstanın aparıcı KİV-ləri bu ölkənin Baş naziri İrakli 
Qaribaşvilinin Azərbaycana səfərini və Prezident İlham Əliyev 
ilə görüşünü, Azərbaycan Prezidentinin və Gürcüstanın Baş 
nazirinin mətbuata bəyanatlarında söylədikləri fikirləri geniş 
işıqlandırıb.

Qonşu ölkənin G H N  xəbər 
portalında yayımlanan məqalədə  
Prezident İlham Əliyevin “Gürcüs-
tan və Azərbaycan bu gün Avro-
panın enerji təhlükəsizliyi üçün 
önəmli rol oynayan ölkələrdir, bu 
rol getdikcə artır” fikri xüsusi vur-
ğulanıb. Məqalədə dövlətimizin 
başçısının Gürcüstanın və Azər-
baycanın bir-biri ilə sıx bağlı olan 
ölkələr olduğunu qeyd etməsi oxu-
cuların diqqətinə çatdırılıb. Eyni 
zamanda, altı ay əvvəl Prezident 
İlham Əliyevin Gürcüstana səfə-
ri zamanı Mçxeta bölgəsində, bu 
gün isə İrakli Qaribaşvili ilə Qəbələ 
rayonunda keçirilən görüşlərin hər 
iki ölkənin heyrətamiz tarixi və mə-
dəni irsi ilə tanış olmağa imkan 
verdiyi xüsusi qeyd edilib.

Məqalədə dövlətimizin baş-
çısının fikrinə istinadla bildirilib 
ki, ölkələrimiz arasındakı dostluq 
əlaqələri və əməkdaşlıq Avropanın 
enerji təhlükəsizliyi üçün həlledici 
əhəmiyyətə malikdir. Azərbaycan 
Avropaya təbii qazın nəqlinin miq-
yasını və həcmini hər il artırır. Bu 
rəqəm artır və ötən il Avropa İtti-
faqı ilə imzalanan Anlaşma Memo-
randumuna əsasən, Azərbaycan 
2027-ci ilədək təkcə Avropaya 20 
milyard kubmetrdən çox təbii qaz 
tədarük edəcək. 

“1tv.ge” televiziya kanalının 
yaydığı xəbərdə vurğulanıb ki, 

Azərbaycan ilə Gürcüstan arasın-
da əməkdaşlıqda mühüm kom-
ponentlərdən biri də nəqliyyatdır. 
Bu istiqamətdə də işlər plan üzrə 
uğurla davam etdirilir. Məqalədə 
Azərbaycan Prezidentinin mətbu-
ata bəyanatında ifadə etdiyi aşa-
ğıdakı fikirlər xüsusi vurğulanıb: 
“Orta Dəhlizin həyata keçirilmə -
sində Gürcüstan və Azərbaycan 
uğurla fəaliyyət göstərirlər. Əlbət-
tə ki, növbəti mərhələdə yükda-
şımalarının həcminin artırılma-
sı istiqamətində əlavə addımlar 
atılacaqdır. Mən keçən il və bu il 
Mərkəzi Asiya ölkələrinə dəfələr -
lə səfərlər etmişəm və bu il hələ 
edəcəyəm. Beləliklə, yeni yüklə-
rin Orta Dəhliz üzrə nəql edilməsi 
üçün çox gözəl imkanlar var. Bu-
rada həm bütün inzibati məsələlər 
öz həllini tapmalıdır, tarif siyasəti 
vahid prizmadan həll edilməlidir, 
eyni zamanda, yüklərin cəlb edil -
məsi və nəqli üçün birgə səylər 
göstərilməlidir”.

“Ad aratv.ge”nin yaydığı ma-
terialda da Prezident İlham Əliye -
vin Gürcüstanın və Azərbaycanın 
Avropanın enerji təhlükəsizliyinin 
təmin edilməsində mühüm rol oy-
naması və bu rolun hər gün daha 
da artması barədə fikrinə xüsusi 
yer verilib. “Prezident İlham Əliyev 
bildirib ki, ölkələrimiz arasında 
bu dostluq əlaqələri və əməkdaş -

lıq Avropanın enerji təhlükəsizliyi 
baxımından həlledici əhəmiyyətə 
malikdir”, – deyə məqalədə vurğu-
lanıb. 

“Radiotavisupleba.ge” p o r -
talında yayımlanan məqalədə isə 
Prezident İlham Əliyevin iştirakı 
ilə ötən ilin sonunda Azərbaycan, 
Gürcüstan, Macarıstan və Rumıni-
yanın imzaladığı Sazişin əhəmiy -
yətinə toxulunub. Layihənin uğurla 
həyata keçirilməsi üçün birgə səy-
lərin önəminin vurğulandığı yazıda 
bildirilib ki, Avropa İttifaqı artıq bu 
layihəyə böyük önəm verib. Ya-

zıda Azərbaycan Prezidentindən 
bu sitat gətirilib. “Uzun illərdir ki, 
Azərbaycanın SOCAR şirkəti Gür-
cüstanda uğurla fəaliyyət göstərir 
və dünən aldığım məlumata görə, 
Gürcüstanda 800 min istehlakçı və 
abonenti qazla təmin edilir”. 

“Resonansedaily.com” say-
tında Azərbaycanın və Gürcüsta-
nın dövlət və hökumət başçılarının 
ölkələrimiz arasında əməkdaşlıq 
və regional təhlükəsizlik məsələlə -
ri, Qafqaz regionu ilə Avropanı bir-
ləşdirən Qara dəniz sualtı elektrik 
kabeli layihəsi, eləcə də regionda 

sülh və sabitliyin vacibliyi barədə 
fikirlərinə geniş yer verib. Məqalə -
də bildirilib ki, Gürcüstan regionda 
sülhün və sabitliyin təmin olunma -
sına bundan sonra da töhfə ver-
məyə hazırdır. 

“Ambebi.ge” saytında dərc 
olunan məqalədə Prezident İlham 
Əliyevin mətbuata bəyanatında 
söylədiyi “Gürcüstan ilə Azərbay-
can uzun illər bir-biri ilə sıx əlaqə-
dədir” fikri sərlövhəyə çıxarılıb. 
Yazıda Prezident İlham Əliyevin 
Gürcüstanın və Azərbaycanın 
Avropanın enerji təhlükəsizliyinin 
təmin olunmasında mühüm rol 
oynaması barədə sözləri də oxu-
culara təqdim olunub. Azərbayca -
nın Avropaya qaz ixracını ildən-ilə 
genişləndirməsinin qeyd olunduğu 
xəbərdə vurğulanıb ki, bu il bey-
nəlxalq bazarlara 24,5 milyard 
kubmetr qaz ixrac ediləcək və bu 
rəqəm hər il artır. Yazıda bunun -
la bağlı dövlətimizin başçısının 
çıxışından aşağıdakı fikirlər oxu-
cuların diqqətinə çatdırılıb: “Bü-
tövlükdə bu il Azərbaycan dünya 
bazarlarına 24,5 milyard kubmetr 
qaz ixrac edəcək və bu rəqəm il-
dən-ilə artır. Keçən il Avropa İttifaqı 
ilə imzalanmış Anlaşma Memoran -
dumuna əsasən, biz 2027-ci ilə 
qədər təkcə Avropa məkanına 20 
milyard kubmetr qazın nəqlini tə-
min etməliyik və əminəm ki, biz bu 
rəqəmə çatacağıq. İndiki geosiyasi 
vəziyyəti nəzərə alaraq, əlbəttə ki, 
enerji təhlükəsizliyi məsələləri bü-
tün ölkələr üçün ön plana çıxır”.

“Accentne s.ge” və “Euro-
petime.ge” nəşrlərinin yaydığı 

xəbərlərdə Gürcüstan–Azərbay -
can dostluq əlaqələrinin Avropanın 
enerji təhlükəsizliyi üçün vacib rol 
oynadığı vurğulanıb. 

Gürcüstanın “Interpress-
ne s.ge”, “24 ne s.ge”, “Aps-
ny.ge”, “Qafqazturk.com”, 
“Ne sday.ge”, “Dalgatv.ge”, 
“Interpress.ge”, “Aktual.ge” xə-
bər portalları, “Rustavi2”, “Ma-
estro” televiziya kanalları da səfər 
və mətbuata bəyanatlarda səslən -
dirilən fikirlər barədə Azərbaycan, 
gürcü, ingilis və rus dillərində sil-
silə materiallar dərc ediblər. Mate-
riallarda Prezident İlham Əliyevin 
və İrakli Qaribaşvilinin ölkələrimiz 
arasında dostluq, müttəfiqlik mü-
nasibətləri, xalqlarımızın qardaşlıq 
əlaqələri, eləcə də belə yüksək sə-
viyyəli görüşlərin bölgələrdə keçi-
rilməsinin Azərbaycan-Gürcüstan 
dostluğunun möhkəmləndirilməsi 
ilə bağlı fikirlərinə xüsusi yer verib. 
Baş nazir İrakli Qaribaşvilinin “Bi-
zim dostluğumuzun çox qədim ta-
rixi var və Azərbaycan təkcə qon-
şumuz və dostumuz deyil, bizim 
mühüm strateji tərəfdaşımızdır” 
fikirləri bu baxımdan qeyd olunub. 
Xəbərlərdə, həmçinin Azərbayca -
nın və Gürcüstanın Orta Dəhlizin 
həyata keçirilməsində, Avropanın 
enerji təhlükəsizliyinin təmin olun -
masında uğurla fəaliyyət göstər-
dikləri diqqətə çatdırılıb.

 
Xətayi ƏZİZOV,

AZƏRTAC-ın xüsusi müxbiri

